
				এই পাতাটির মুদ্রণ সংশোধন করা প্রয়োজন। 
৫৯২ ডেপুটীর জীবন।
শ্ৰীমান স্থবোধ চন্দ্র বস্তু মেডিকেল স্কুলে পড়িতেছে। শ্বালকপুত্র শ্রমান রবীন্দ্রচরণ ঘোষ স্কুলে পড়িতেছে।
কোন প্রার্থ কি ভিখারী আমার গৃহে আসিলে আমি প্রায়ই যথাসাধ্য কিছু কিছু দিতাম। যত দিন চাকরী ছিল, তত দিন রিক্তহস্তে কাহাকেও ফিরাই নাই। অনেক সমিতি, সঙ্ঘ, আশ্রম প্রভৃতিতে চাদ দিতাম। ঢাকাতে এখনও রামকৃষ্ণ মিসন, সেবাশ্রম, অনাথাশ্রম, ব্রাহ্মসমাজ, সাহিত্য পরিষদ, রামমোহন লাইব্রেরী প্রভৃতিতে মাসিক চাদ দিতেছি। এতদ্ভিন্ন নানা অনুষ্ঠানে সময়ানুযায়ী চাদ দিতে হয়। পূর্বে গরীব আত্মীয় স্বগণের শিক্ষার জন্য, বিবাহ, শ্রাদ্ধাদির সাহায্যকল্পে অনেক টাক দিতাম। এখন ঐরুপ দানের পরিমাণ ও সংখ্যা অত্যন্ত কমাইতে বাধ্য হইয়াছি । r
আমার আশ্রিত ও ভূত্য প্রভৃতি যাহারা আমার বাসায় থাকিত আমি কখনও কাহারও প্রতি নির্দয় ব্যবহার করি নাই । সকলকেই স্নেহের চক্ষে দেখিয়াছি। ভূত্যদের স্বাস্থ্য, আহার ও সুখস্থবিধার প্রতি সর্বদা দৃষ্টি রাখিতাম। বাড়ীর কেহ তাহাদের প্রতি অন্যায় কি অসদয় ব্যবহার করিলে আমি বড় ব্যথিত হইতাম । এজন্য সময় সময় ক্রোধও প্রকাশ করিয়াছি। একবার এক ভৃত্যকে চপটাঘাত করিয়াছিলাম, এজন্য আমি কয়েক দিন পর্যন্ত অনুতাপ ও অশান্তি ভোগ করিয়াছিলাম। ভৃত্যদের বিশ্রামের সময় আমার নিজের কোন প্রয়োজনীয় কাৰ্য্যের আবশ্যক হইলে আমি নিজেই তাহা করিয়া লই ।

	        এই পাতাটি অন্য কোনো ভাষায় উপলব্ধ নয়।

